
V E N D I M

Nr.120, datë 19.11.2024

“PËR
NJË NDRYSHIM NË VENDIMIN NR. 10, DATË 05.02.2020, TË KËSHILLIT BASHKIAK “PËR MIRATIMIN E PROCEDURAVE PËR ZBATIMIN E PROGRAMIT SOCIAL TË STREHIMIT ‘SUBVENCIONIMI I QIRASË”, TË NDRYSHUAR”
Në mbështetje të pikës 2, të nenit 113, të Kushtetutës, nenit 8, pika 2, nenit 9, pika 1, nënpika 1.1, shkronja “b”, nenit 24, nenit 54 shkronja “k”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, nenit 113, të ligjit nr. 44/2015, “Kodi i Procedurave Administrative i Republikës së Shqipërisë”, ligjit nr. 22/2018, “Për strehimin social”, të ndryshuar, si dhe në vijim të memos nr. 43949 prot., datë 13.11.2024 të Drejtorisë së Përgjithshme Juridike të Aseteve dhe Licencimit, me propozim të Kryetarit të Bashkisë, Këshilli Bashkiak, 

V E N D O S I:

Në tekstin e udhëzuesit operacional të miratuar me vendimin nr. 10, datë 05.02.2020, të Këshillit Bashkiak “Për miratimin e procedurave për zbatimin e programit social të strehimit “subvencionimi i qirasë”, të ndryshuar, bëhet ndryshimi si më poshtë vijon:
1. Në pikën 3, “Seleksionimi i kërkesave nga Drejtoria e Strehimit Social”, të fazës së parë të aplikimit, fjalia e dytë, e paragrafit të tretë, ndryshohet si më poshtë:

 “Në rastet kur kontrata e qirasë përfundon përpara afatit të vlefshmërisë së vendimit të Këshillit Bashkiak, subjekti përfitues, duhet të dorëzojë kontratën e re brenda këtij afati, në të kundërt humbet të drejtën për të përfituar subvencionimin e qirasë”.
2. Ngarkohen Drejtoria e Përgjithshme Juridike e Aseteve dhe Licencimit dhe Njësitë Administrative dhe Lagjet e Bashkisë Tiranë, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

